
GWERTHUSO’R STRATEGAETHAU A DDEFNYDDIR 
ER MWYN MYND I’R AFAEL Â NEWID 
YN YR HINSAWDD. 
Gweithgaredd
Mae pob un o’r toriadau papur newydd sy’n ymwneud ag Amaethyddiaeth, Bioamrywiaeth a Chludiant wedi eu casglu o bapurau newydd a gyhoeddwyd yn ystod haf 2007.  Maent yn dangos nad yw’r strategaethau a ddefnyddir i leihau cynhesu byd-eang yn rhai syml ac nad ydynt yn digwydd ar wahân.  Mae i’r mwyafrif ohonynt effeithiau cynyddol. 

Mae ar lywodraeth eich gwlad angen llunio polisïau sy’n ymwneud â’r materion hyn. 
Chi yw’r gweinidog sy’n gyfrifol am yr adrannau hyn. 
Defnyddiwch y wybodaeth sydd yn y toriadau papur newydd i:

1. werthuso’r gwahanol strategaethau gan ddefnyddio dwy golofn – effeithiau cadarnhaol ac effeithiau negyddol 

2. amlinellu, mewn 200 o eiriau a dim mwy, beth fyddai eich polisi chi a pha fesurau y byddai’r polisi hwn yn ei gynnwys. 
3. llunio dim mwy na 5 pwynt bwled y gallech eu defnyddio i gyfiawnhau eich polisi mewn dadl yn y senedd. 

Isod, fe welwch doriad papur newydd sy’n cyfeirio at rai strategaethau roedd un blaid wleidyddol yn ystyried eu hybu.  Os dymunwch, gallwch chi hefyd fabwysiadu rhai o’r syniadau hyn.

Byddai codi £2,000 o dreth ar geir sychedig 

‘yn gwneud Prydain yn garbon niwtral ar fyr o dro’

Ymhlith mesurau ERAILL gan y Democratiaid Rhyddfrydol i sicrhau bod Prydain yn
cynhyrchu 0 gollyngiadau carbon erbyn 2050 mae:

· Tynhau safonau adeiladu a chynllunio

· Treth car graddoledig hyd at £200 a chodi tâl gollyngiadau fesul awyren yn hytrach na tholl teithwyr
· Codi tâl teithio ar lorïau ar draffyrdd yn ôl pellter a gollyngiadau

· Llinell trên cyflym iawn
· Cartrefi i fod yn rhai sero-ollyngiad o 2011.  Cyflwyno ‘morgeisi gwyrdd’ i ariannu’r dasg o uwchraddio’r stoc dai

· Torri hanner y gollyngiadau drwy ddefnyddio cynnyrch gwastraff ar gyfer cynhyrchu ynni

· Treth newid yn yr hinsawdd ar deithiau mewn awyrennau domestig
· Cyfyngu ar faint rhedffyrdd meysydd awyr i’r lefelau presennol 

· Pob car newydd i fod yn sero-garbon o 2040
· Cryfhau’r cynllun masnachu gollyngiadau
